
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 92

தம் நலம் பாரிப்பார் தோயார் - தகை செருக்கி, புன் நலம் பாரிப்பார் தோள். 96 ஆடல் பாடல் அழகு முதலியவற்றால் மகிழ்ச்சியை உண்டாக்கி மயக்கி தன்னுடைய அற்ப சுகத்தை விற்கக் கடை விரிக்கின்ற விலைமாதரின் தோளைத் தன்னுடைய புகழை உலகில் பரவச் செய்யும் உயர்ந்தோர் தொட மாட்டார். நிறை நெஞ்சம் இல்லவர் தோய்வர் - பிற நெஞ்சில் பேணி, புணர்பவர் தோள். 917 மனத்தை அடக்கி ஆளும் உறுதி இல்லாதவர், உள்ளத்தால் பணத்துக்கு ஆசைப்பட்டுச் சேருகின்ற விலைமாதரை விரும்புவார்.

ஆயும் அறிவினர் அல்லார்க்கு அனங்கு என்ப"மாய மகளிர் முயக்கு.” 918 ஆடல் பாடல் முதலியவற்றால் வஞ்சனை செய்யும் விலைமாதரின் சேர்க்கையானது, ஆராய்ந்து அறியும் அறிவு இல்லாதவருக்கு, மோகினியின் தாக்குதல் என்று கூறுவர்.

வரைவு இலா மாண் இழையார் மென் தோள் - புரை இலாப் பூரியர்கள் ஆழும் அளறு. 919 பணம் கொடுக்கும் யாருக்கும் வரைமுறை இல்லாமல் சேரும் விலைமாதரின் மென்மையான தோளை குற்றத்தை உணரக்கூடிய அறிவு இல்லாத கீழ் மக்கள் ஆழ்ந்து கிடக்கின்ற நரகம் போன்றது. இரு மனப் பெண்டிரும், கள்ளும், கவறும்திரு நீக்கப்பட்டார் தொடர்பு. 92.0 ஒருவனோடு கூடியிருக்கும்போதே அடுத்தவனை நினைக்கும் இருவகை மனம் உள்ள விலைமாதரும், மதுவும், சூதாட்டமும் ஆகிய இம்மூன்றும் திருமகளால் விலக்கப்பட்டவருடைய உறவுகள்.

